
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՓԵՏՐՎԱՐԻ 15-Ի N 383-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1997 ԹՎԱԿԱՆԻ ՄԱՅԻՍԻ 29-Ի N 153  ԵՎ 2018 ԹՎԱԿԱՆԻ ՄԱՐՏԻ 15-Ի N 253-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 33-րդ և 37-րդ  հոդվածները`  Կառավարությունը  ո ր ո շ ու մ  է. 
1. Հայաստանի Հանրապետության կառավարության 2007 թվականի փետրվարի 15-ի «Հայաստանի Հանրապետության քաղաքացիական ավիացիայի օդերևութաբանական ապահովման կանոնակարգը  հաստատելու մասին» N 383-Ն որոշման հավելվածում կատարել  հետևյալ փոփոխությունները և լրացումները.
1) 4-րդ կետը շարադրել հետևյալ խմբագրությամբ.
«4. Հայաստանի Հանրապետությունում քաղաքացիական ավիացիայի օդերևութաբանական ապահովման գործառույթների իրականացումն ապահովող մարմիններն են տեխնիկական կարգավորման լիազորված մարմինը՝ Տրանսպորտի, կապի և տեղեկատվական տեխնոլոգիաների նախարարության  քաղաքացիական ավիացիայի կոմիտեն (այսուհետ՝ տեխնիկական կարգավորման լիազորված մարմին) և օդերևութաբանական բնագավառում Կառավարության լիազորած պետական կառավարման մարմինը՝ Բնապահպանության նախարարությունը (այսուհետ՝ օդերևութաբանական լիազոր մարմին):»,
2) 5-րդ կետի 7-րդ ենթակետում «օդերևութաբանական լիազոր մարմնի» բառերը փոխարինել «տեխնիկական կարգավորման լիազորված մարմնի» բառերով,
3) 8-րդ կետը «օդերևութաբանական լիազոր մարմինը» բառերից հետո լրացնել «տեխնիկական կարգավորման լիազորված մարմնի հետ համատեղ» բառերով,
4) հավելվածը լրացնել հետևյալ բովանդակությամբ 10.1-րդ կետով.
 «10.1. Դեպի Հայաստանի Հանրապետություն, Հայաստանի Հանրապետությունից դուրս և Հայաստանի Հանրապետության տարածքում օդային փոխադրումներ իրականացնող օդանավ  շահագործողներին (կանոնավոր, ոչ կանոնավոր և մեկանգամյա) օդերևութաբանական տեղեկատվության տրամադրումը վճարովի է՝ բացառությամբ օրենսդրությամբ նախատեսված դեպքերի: Օդերևութաբանական մարմնի և կանոնավոր օդային փոխադրումներ իրականացնող օդանավ շահագործողների միջև օդերևութաբանական վճարովի տեղեկատվության տրամադրման նպատակով կնքվում են պայմանագրեր։»,
5) 52-րդ կետի 4-րդ ենթակետը «օդերևութաբանական լիազոր մարմնի կողմից» բառերից հետո լրացնել «, տեխնիկական կարգավորման լիազորված մարմնի ու» բառերով,
6) 184-րդ կետի 3-րդ ենթակետի «զ» պարբերությունը «օդերևութաբանական լիազոր մարմնի» բառերից հետո լրացնել «, տեխնիկական կարգավորման լիազորված մարմնի» բառերով,
7) 267-րդ կետը «օդերևութաբանական լիազոր մարմինը» բառերից հետո լրացնել «, տեխնիկական կարգավորման լիազորված մարմնի հետ» բառերով:
2. Հայաստանի Հանրապետության կառավարության 1997 թվականի մայիսի 29-ի «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը քաղաքացիական ավիացիայի միջազգային կազմակերպությունում Հայաստանի Հանրապետության լիազոր օդերևութաբանական մարմին համարելու մասին» N153 որոշման վերնագրում և 1-ին կետում  «Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը» բառերը փոխարինել «Հայաստանի Հանրապետության բնապահպանության նախարարությունը» բառերով։
3. Ուժը կորցրած ճանաչել Հայաստանի Հանրապետության կառավարության 2018 թվականի մարտի 15-ի «Հայաստանի Հանրապետության կառավարության մի շարք որոշումներում փոփոխություններ կատարելու, «Հայաէրոնավիգացիա» և «Զվարթնոց» ավիաօդերևութաբանական կենտրոն փակ բաժնետիրական ընկերությունները միացման ձևով վերակազմակերպելու  մասին»  N 253-Ն որոշման 5-րդ, 6-րդ, 7-րդ և 8-րդ կետերը։
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
 


